
Saksnr Utval Type Dato 

001/19 
 

Kommunestyret PS 12.02.2019 

 
Godkjenning av møteinnkalling og sakliste 
 
 

Saksutgreiing: 
 
 
 

Forslag til vedtak: 
 Møteinnkalling og sakliste vert godkjent. 
 
 

Kommunestyret - 001/19 
 

K - behandling: 
 
 

K - vedtak: 
 Møteinnkalling og sakliste vart godkjent. 

Samrøystes vedteke.  

 
 
 
 
  



 
 

Sakspapir 
Sakshandsamar Arkiv ArkivsakID 

Signe Råheim FE - 033 
 

19/82 

   

 

Saksnr Utval Type Dato 

002/19 
 

Kommunestyret PS 12.02.2019 

 
Godkjenning av møtebok 
 
 
Vedlegg: 
Protokoll - Kommunestyret - 13.12.2018 
 

Saksutgreiing: 
 
 
 

Forslag til vedtak: 
Møtebok frå sist møte vert godkjent. 
 
 

Kommunestyret - 002/19 
 

K - behandling: 
 
 

K - vedtak: 
Møtebok frå sist møte vart godkjent. 

Samrøystes vedteke 

 
 
 
 
  



 
 

Sakspapir 
Sakshandsamar Arkiv ArkivsakID 

Nils Moldøen  
 

19/46 

   

 

Saksnr Utval Type Dato 

012/19 
 

Formannskapet PS 22.01.2019 

003/19 
 

Kommunestyret PS 12.02.2019 

 
"Sentrumsplan" 
Mulighetsstudie Vill Urbanisme 
 
Vedlegg: 
Sentrumsplanen Fedje rapport 
 

Saksutgreiing: 
Bakgrunn 
Fedje kommune bad i fjor arkitektkontoret Vill Urbanisme om å laga ei såkalla mulighetsstudie for 
utvikling av Steinborg. Selskapet presenterte studien på eit folkemøte i Hallen 2. oktober 2018 og 
fekk entusiastisk respons. Seinare har rapporten vore tilgjengeleg på heimesidene til kommunen, og 
som utstilling på Matkroken. 

Følgjande utdrag frå avsnittet «Grepet», (s. 6 av 7) i vedlegget i saka, seier mykje om tenkinga bak 
studien: 

«På et sted med få innbyggere er det viktig å kanalisere menneskestrømmene riktig. En 
spredning av tjenester og tilbud gjør at folk oppholder seg på forskjellige deler av øyen, og 
sannsynligheten for at de gode hverdagsmøtene minskes. Ønsker man at formelle og uformelle 
møteplasser skal fungere er man avhengig av at folk forholder seg til de samme målpunktene i 
noenlunde samme tidsperiode. (…) For å ytterligere forsterke sentrum foreslår vi å flytte det nye 
kommunehuset inn i de gamle lokalene i ‘Fryseriet’.» 

I tillegg kjem forslag om å trygga forgjengarar frå ferjekaien til Matkroken, el-lading for bilar, syklar 
og båtar, samt eit nytt dekke og endring av utemiljøet for parkeringsplassen ved butikken. Dei peikar 
òg på styrking av kabelferja som eit viktig element, særleg om dei lanserte tankane om bruken av 
Uthaugsundet vert realisert. 

Vill Urbanisme viser veg for ei ønskt utvikling av Steinborg med følgjande mål: 

· Utforma Steinborg til å verta eit attraktivt senter for å vera, bu og driva næring i. 
· Leggja til rette for eit mangfald av tenester, arbeidsplassar og fritids- og kulturtilbod 

tilpassa Fedje sine behov og sentrum sitt nivå i senterstrukturen. 
· Leggja til rette for ein effektiv og miljøvenleg transport i, til og frå sentrum og ferjeleiet. 

Gjennom bilete og modellskisser viser dei kva element som bør vurderast å ha med i det nye 
Steinborg-området, til dømes Uthaugsundet med marina, naustmiljø, bustader tilpassa miljøet – eller 
utvikla Steinborg basert på historien, særpreget og landskapet, nytt kommunehus, heilårs 
arbeidsplassar. 



 
 

Under avsnittet «Næringsutvikling» tilrår dei kommunen å leita etter produksjon og bruk av lokale, 
fornybare ressursar, og det viktige i å finna produkt basert på unike råstoff, ikkje minst frå havet 
rundt oss. Dei kjem også opp med konkrete forslag på tiltak under stikkorda «Formidling», 
«Kunst/kultur» og «Produksjon». Dei peikar òg på kva type/antal arbeidsplassar det kan vera rom for. 

Studien utfordrar oss til å skapa landets første «sirkulærøkonomiske superkommune»! Utfordringa 
inneber ikkje berre å ta klimatrusselen på alvor, men òg undersøkja det materielle grunnlaget for kva 
som er råd å få til ved slik tenking. Ein skal ikkje sjå bort i frå at Enova og NGIR kan vera gode 
samarbeidspartar her, men elles veit me vel ikkje om me har nok «råstoff» å ta av til å skaffa oss nye 
resirkulerte bygg, eller kor mange tomme bygg som kan oppgraderast på denne måten. Men som dei 
skriv, det ligg ein kartleggingsjobb og ventar på oss. 

«Sirkulær superkommune» vert følgt opp med trinnvise tiltaksplanar under «Miljøplan» og 
«Energiforsyning», samt innspel om el-båtar og el-syklar som kan nyttast både av fastbuande og 
turistar. 

Vurdering 
Rådmannen ser på mulighetsstudien som Vill Urbanisme har lagt fram, som ein interessant 
innfallsvinkel til utvikling av Steinborg som den viktige møteplassen for oss alle. Dess fleire som har 
arbeidsplassen sin i området, dess fleire folk og fleire møte mellom folk. Skal dette verkeleg verta ei 
kjelde til nyskaping og utvikling, meiner me det er ein føresetnad at «planen» vert knadd såpass – av 
flest mange – at me reknar han som vår. Kommunen vil kunna ta på seg å organisera eit slikt opplegg, 
der interesserte sambygdingar kan få vera med i arbeidsgrupper, medan kommunen gjev mandat og 
oppsummerer resultatet.  

Ei rimeleg stor sak i planen er nytt kommunehus. Måten dette vert løyst på må sjåast på som ein 
sentral del av prosjektet, og er heilt avhengig av korleis dei folkevalte stiller seg til tanken. Dette krev 
ein eigen prosess.  

Folkehelse 

Folkehelseperspektivet er rimeleg tydeleg i denne studien. Fleire møteplassar og samling av fleire 
funksjonar vil kunna styrkja dei sosiale banda mellom oss. Realisering av denne ‘planen’ kan òg 
innebera ei sterkare identitetskjensle til fedjesamfunnet. 

Miljø 

Sjå utgreiinga. 

Økonomi 

Kommunen har sett av nokre midlar til å gå vidare med innspela frå Vill Urbanisme. 

Konklusjon 
Vill Urbanisme har lagt fram ein studie som er vel verdt å ta vidare. Kommunestyret må drøfta og ta 
stilling til kva målet skal vera for den vidare prosessen, og gjerne gje føringar for kva måte dette skal 
skje på. 

 
 



 
 

Forslag til vedtak: 
Fedje kommune ønskjer å setja i gang eit arbeid for å finna ut kva Vill Urbanisme sin studie skal 
innebera for kommunen sine tiltak for å utvikla sentrum i kommunen.  

 
 

Formannskapet - 012/19 
 

F - behandling: 
Formannskapet drøfter ugildskap til Roy Asle Tungland (Krf) og Tonje Hernar Gullaksen(H). Dei går ut 
og Tove Nordseth (Krf) kjem inn.  Det vart vedteke at dei ikkje var ugilde.  
 
 

F - vedtak: 
Fedje kommune ønskjer å setja i gang eit arbeid for å finna ut kva Vill Urbanisme sin studie skal 
innebera for kommunen sine tiltak for å utvikla sentrum i kommunen.  

Samrøystes vedteke.  

 
 

Kommunestyret - 003/19 
 

K - behandling: 
Endringsframlegg Gidske Borge Kolltveit(Ap):  
 
1.Kommunestyret tek førebels innspelet frå Vill Urbanisme til orientering.  
 
2.Kommunestyret føreset at det vidare arbeidet med Sentrumsplanen og innspelet frå Vill Urbanisme 
vert handtert slik det er vedteke i sak 077/17. Og at det vert lagt stor vekt på å forankra arbeidet 
gjennom god dialog med innbyggjarar, grunneigarar og næringsdrivande i området. Saka er viktig for 
alle i kommunen, og kommunestyret vil derfor tilrå at det vert arrangert nye folkemøte om saka når 
det fell naturleg i prosessen.  
 
Endringsframlegg frå Ordførar:  
 
1.Kommunestyret tek førebels innspelet frå Vill Urbanisme til orientering.  
 
2.Kommunestyret føreset at det vidare arbeidet med Sentrumsplanen og innspel frå Vill Urbanisme 
vert handtert av formannskapet. Det vert lagd stor vekt på å forankra arbeidet gjennom god dialog 
med innbyggjarar, grunneigarar og næringsdrivande i området. Saka er viktig for alle i kommunen, og 
kommunestyret vil derfor tilrå at det vert arrangert nye folkemøte om saka når det fell naturleg i 
prosessen.  
 
Det vart først røysta over formannskapet sitt framlegg, som vart avvist. Deretter vart dei to andre 
framlegga sett opp i mot kvarandre. Endringframlegget frå Gidske vart avvist med 12 mot tre røyster. 
Ottar Tangen (Frp),  Kristin Aase (Ap) og Gidske Borge Kolltveit (Ap) røysta for framlegget. 
Endringsframlegget frå Ordførar vart vedteke med 12 mot 3 røyster. 
  
 
 



 
 

K - vedtak: 
Kommunestyret tek førebels innspelet frå Vill Urbanisme til orientering.  
 
Kommunestyret føreset at det vidare arbeidet med Sentrumsplanen og innspel frå Vill Urbanisme 
vert handtert av formannskapet. Det vert lagd stor vekt på arbeidet gjennom god dialog med 
innbyggjarar, grunneigarar og næringsdrivande i området. Saka er viktig for alle i kommunen, og 
kommunestyret vil derfor tilrå at det vert arrangert nye folkemøter om saka når det fell naturleg i 
prosessen.  
 
Vedteke med 12 mot 3 røyster.  
 

 
 
 
 
  



 
 

Sakspapir 
Sakshandsamar Arkiv ArkivsakID 

Øyvind Tolleshaug  
 

18/542 

   

 

Saksnr Utval Type Dato 

004/19 
 

Kommunestyret PS 12.02.2019 

 
Budsjettregulering investeringar 2018 - II 
 
 

Saksutgreiing: 
I starten av oktober 2018 oppsto det ein stor vasslekkasje i klasserom B på nyeskulen. Vi hadde 
tidlegare på året hatt nokre mindre lekkasjar i klasserom C og D. Desse fekk vi tetta. Det greidde vi 
ikkje i klasserom B.  

Tilbodsinnbyding på legging av ny papp og nye beslag vart 8. oktober sendt til Fløysand Tak AS og 
Protan Entreprenør Hordaland AS med tilbodsfrist 22. oktober 2018. Begge firma leverte tilbod. 

Nyeskulen har tre takflater med eit samla areal på 1080 m2. Samla beslaglengde er 250 meter. 

Fløysand Tak AS hadde det rimelegaste tilbodet (482.205 kr) og vart valt. Arbeidet vart utført i 
november 2018. 

I protokollen frå formannskapsmøtet den 16. oktober 2018, står det :  

Rådmannen orienterte om akutt behov for skifte av tak på nyeskulen. Anbod er sendt ut, med 
frist 22.10.18. Kostnadsoverslag 500 000 kr + mva. Var tenkt til budsjett 2019, men må 
gjerast no.  

 

Kostnaden vart 496.000,- kr + mva 

Revisjonen vil at det skal vera størst mogeleg samsvar mellom budsjett og rekneskap og rådmannen 
gjer difor frå legg om ei budsjettendring. 

 

 

 

 

 

 
 
 



 
 

Forslag til vedtak: 
Kommunestyret gjer følgjande endring i investeringsbudsjettet for 2018 :  

 

 

 

 
 

Kommunestyret - 004/19 
 

K - behandling: 
 
 

K - vedtak: 
Kommunestyret gjer følgjande endring i investeringsbudsjettet for 2018 :  

 

 

Samrøystes vedteke.  

 
 
  



 
 

Sakspapir 
Sakshandsamar Arkiv ArkivsakID 

Nadine Gutte-Preusse  
 

19/33 

   

 

Saksnr Utval Type Dato 

009/19 
 

Formannskapet PS 22.01.2019 

005/19 
 

Kommunestyret PS 12.02.2019 

 
Heimesjukepleiebil 
 
 
Vedlegg: 
Fedje Kommune Ion 
Partner Mester Electric Fedje KOmmune 
 

Saksutgreiing: 
Bakgrunn 
For 2 år sidan kjøpte Fedje kommune ny bil til heimesjukepleie. Bilen brukar diesel og har 
partikkelfilter. Etter vi har kjøpt bilen, har bilen vert på verkstad 3-4 gangar i året for å få orden på 
tett partikkelfilter. Problemet med partikkelfilter er at motoren ikkje vert varm på dei korte 
strekningar vi køyrer her på Fedje og dermed samlar seg støv i filteret. Dersom filteret ikkje vert 
reingjort når systemet seier at partikkelfilter er tett, kan det føra til varig skade av motoren. Det har 
vert ein episode der det vart venta litt for lenge med verkstad, der bilen melde fare for motorskade 
og måtte tauast til verkstaden. Verkstadbesøka tyder reisekostnadar og timebetaling for den som 
leverer bilen til verkstad pluss at heimesjukepleie må bruka drosje for å koma til brukarane. Det vert 
ein annan kvalitet i teneste og ofte ventetid, sidan drosja ikkje berre køyrer oss. 

Vurdering 
For å unngå stadig tur til verkstad og meirkostnadar ville eg rå til å byta ut bilen med ein elbil. Det er 
vedlagt to tilbod frå forhandlaren om ein varebil og ein personbil. Begge bilar er elektrisk og vert 
levert med to sett dekk. Forhandlaren tek nåverande bilen i innbytte mot prisreduksjon av nykjøpt 
bil. Personalet angjev sjølv at dei ynskjer ein mindre bil som er lettare å handtera. Behov for varebil 
er berre sjeldan tilstades og dei fleste ting (rullestol, dostol, rullator) kan transporterast i ein liten bil 
med nedlagt baksete. 

Folkehelse 
Miljø 

Alternativ til innbytte av bil kan vere å la motoren stå på og gå seg varm når personalet er hos 
brukaren. Dette er sterk miljøbelastande. 

Fordelen med elektrisk bil er at den ikkje brukar drivstoff og dermed ikkje har noko utslipp. 

 
Økonomi 

Nåverande bil Peugeout Bipper vert ført på lista per i dag med kr.70000 . Dersom det skulle vere 



 
 

aktuell med innbytte, måtte bilen taksterast før det for å få eksakt pris. 

Det er innhenta to tilbod: varebil Peugeout Partnar elektric til kr.215000 og personbil Peugeout Ion 
elektric til kr.160000 . I forsikringa gjer det pristeknisk ingen stor skilnad om varebil eller personbil. 
Fordelen med Ion er at han er mykje mindre i storleiken og dermed lettare å styra. Fordelen med 
Partnar er at heimesjukepleie kan transportera større hjelpemidlar utan problem, men det går an å 
transportera ein klappbar rullestol eller ein dostol og lignande i Ion. 

Ved byte til elbil vert spara det drivstoffkostnadar. Straumforbruket skal ikkje vere mykje større med 
lading av elbil. 

Det anbefalast å installera ein ladeboks til kr.20000-30000 for å sikra ein trygg lading. Kostnadspunkt 
er litt usikker sidan det er installert ladestikkontakt frå før og installatøren må sjå på han for å koma 
med ein riktig prisanslag. 

Konklusjon 
Økonomisk belastning og fare for å stå utan heimesjukepleiebil er stor med nåverande bil. Bilen bør 
bytast ut med ein løysing som er både miljøvennleg og kostnadsbesparande. Personalet ynskjer ein 
liten bil som har rom for det mest naudsynte. Driftskostnadar til Peugeout Ion er ikkje mykje større 
enn til Peugeout Partnar. Alternativet med gåande motor er sterk miljøbelastande og dermed ikkje 
aktuell. 

Nåverande bil burde vert bytt ut med Peugeout Ion. 

 
 

Forslag til vedtak: 
Nåverande heimesjukepleiebil vert bytt ut med Peugeout Ion og det vert installert ladeboks. 

 
 

Formannskapet - 009/19 
 

F - behandling: 
009/19, foreslått av Stian Herøy, Høgre 
Formannskapet ønsker ei vurdering om det er mulig å løyse saka på anna måte, t.d ved bruk av 
motorvarmar. 
Om det vert naudsynt med kjøp av ny bil ønsker me at finansieringsmåte ligg ved. 
 
Tilleggsframlegg frå Stian Herøy (H) vart samrøystes vedteke.  
 

F - vedtak: 
Formannskapet ønsker ei vurdering om det er mulig å løyse saka på anna måte, t.d ved bruk av 
motorvarmar. 
Om det vert naudsynt med kjøp av ny bil ønsker me at finansieringsmåte ligg ved. 

Samrøystes vedteke.  

 



 
 

 
 

Kommunestyret - 005/19 
 

K - behandling: 
Formannskapet sitt framlegg var: Formannskapet ønsker ei vurdering om det er mulig å løyse saka på 
anna måte, t.d ved bruk av motorvarmar. 
Om det vert naudsynt med kjøp av ny bil ønsker me at finansieringsmåte ligg ved. 
 
Ordføraren sitt framlegg til vedtak: Nåverande heimesjukepleiebil vert bytt ut med Peugeout Ion og 
det vert installert ladeboks. Vert dekka inn via fond.  
 
Formannskapet og ordføraren sitt framlegg til vedtak vart satt opp mot kvarandre.   
 
Formannskapet sitt framlegg til vedtak vart avvist med 12 mot 3 røystar. Bjørn Solbakk (Frp), Ottar 
Tangen (Frp) og Marit Solbakk Øien (dei uavhengige) røysta for formannskapet sitt framlegg til 
vedtak. Ordføraren sitt framlegg til vedtak vart vedteke med 12 mot 3 røyster.  
 
 

K - vedtak: 
Nåverande heimesjukepleiebil vert bytt ut med Peugeout Ion og det vert installert ladeboks, vert 
dekka inn via fond.  

 

Vedteke med 12 mot 3 røyster.  

 
 
 
 
  



 
 

Sakspapir 
Sakshandsamar Arkiv ArkivsakID 

Nadine Gutte-Preusse FE - 230, FA - G10 
 

18/511 

   

 

Saksnr Utval Type Dato 

006/19 
 

Kommunestyret PS 12.02.2019 

 
Justering av betalingssatsar 
Kjøp av institusjonsplass 
 
Vedlegg: 
Avtale om kjøp av institusjonsplass 
 

Saksutgreiing: 
Bakgrunn 
Nokon gongar kan det skje at andre kommunar ikkje ha nok institusjonsplassar sjølv og ynskjer å 
kjøpe plass hjå andre kommunar for å unngå lange liggetidar på sjukehus som er ein kostbar situasjon 
for alle kommunar. Satsen for såkalte overliggerer ligg på kr.4747,- pr døgn. Å leige plass hjå andre 
kommunar kan redusere kostnadane mykje hjå den enkelte kommune. Ein god del av kommunane 
leiar ikkje ut plass fordi det er ei ressurskrevjande teneste dersom ein må auke bemanning eller fordi 
ein ikkje veit kva type pasient ein får og kor mange ressursar ein må bruke for denne pasienten. Dei 
få kommunane som leigar ut plass, har ein døgnsats på mellom 2000 og 2200 kr. Satsane hos private 
kan ligge mykje høgare. Fedje kommune har ein sats på kr.2200,- som er frå 2016. Satsen er ikkje 
justert sidan. Vedlagt er sjølve avtalen om kjøp av institusjonsplass. 

Vurdering 
Spørsmål om sal av institusjonsplass kan komme inn heile tida. Ikkje alltid at vi har kapsitet for utleige 
og innbyggjarane skal til kvar og ein tid har førsterett til plass ved Fedje sjukeheim. Men innimellom 
har sjukeheimen litt mykje ledig kapsitet og da kan det vere greitt med utleige av institusjonsplass. 
For å kunne handtere sånne saker på ein god og rask måte, er det viktig å ha betalingssatsen til kjøp 
av institusjonsplass på stell. Modalen kommune har same satsen som vi har per i dag og er i same 
situasjon at satsen ikkje er justert sidan 2016. Dei held som oss på å oppdatere satsane. Ut i frå 
satsen frå sjukehus på utskrivingsklare pasientar, bør vi legge satsen på kr.2400-2500,- per døgn for 
at det skal vere ein moglegheit til fullt utnytte av tenestene og gje gevinst for kommunen, men 
samstundes ikkje overprise og skremme potensiellt interesserte. 

Folkehelse 
Miljø 
Økonomi 

Sjukeheimen har ei minstbemanning til ei kvar tid. Det er ikkje naudsynt å auke bemanninga dersom 
vi leigar ut til andre kommunar. Utleige av institusjonsplass vert gevinst for Fedje kommune, 
samstundes som vi kan hjelpd våre nabokommuner.  

Konklusjon 
Satsen for kjøp av institusjonsplass bør aukast til 2400,- kr per døgn og bør revurderast kvart år. 

 



 
 

 

Forslag til vedtak: 
Satsen for kjøp av institusjonsplass vert auka til 2400,- kr per døgn. Satsen skal revurderast kvart 
år. 

 
 

Kommunestyret - 006/19 
 

K - behandling: 
 
 

K - vedtak: 
Satsen for kjøp av institusjonsplass vert auka til 2400,- kr per døgn. Satsen skal revurderast kvart år. 

 

Samrøystes vedteke. 

 
 
 
 
  



 
 

Sakspapir 
Sakshandsamar Arkiv ArkivsakID 

Nils Moldøen  
 

19/78 

   

 

Saksnr Utval Type Dato 

007/19 
 

Kommunestyret PS 12.02.2019 

 
Kommunalt oppgåvefellesskap for rekneskap og løn 
 
Vedlegg: 
Rapport rekneskap og løn - forprosjekt 
 

Saksutgreiing: 
Vurdering 
Rådmannen meiner at eit slikt samarbeid det no vert lagt opp til, kan vera med å styrkja den faglege 
utviklinga for våre medarbeidarar. Den teknologiske utviklinga går fort, ikkje minst på dette feltet, og 
det er viktig for oss å ha medarbeidarar som er fullt på høgde med kollegaer i andre kommunar.  
Trenden med stadig meir elektroniske fakturaer og stadig mindre manuelt arbeid held fram, og 
oppgåvefellesskapet kan føra til effektivisering og på sikt lågare kostnader. På kort sikt vil det å vera 
med i fellesskapet sikra sikra ein beredskap om noko skulle koma på. 

Det har vore viktig for oss at dette oppgåvefellesskapet ikkje skal vera eit eige rettssubjekt og 
dermed ingen risiko for at dei kommunale arbeidsplassane skulle forsvinna frå kommunen. 

Folkehelse 
Miljø 
Økonomi 

Konklusjon 
Sjå over. 

 

Forslag til vedtak: 
Fedje kommune ønskjer å ta del i ei vidare utgreiing av eit oppgåvefellesskap for rekneskap og løn, 
med sikte på å få utarbeida ein samarbeidsavtale som vert vedteke av kommunestyra innan 
sommaren 2019. Oppgåvefellesskapet kan då vera fullt operativt frå 01.01.2020. 

 

Kommunestyret - 007/19 
 

K - behandling: 
Endringsframlegg frå Ottar Tangen (Frp):  
Fedje kommune ynskjer å ta del i ei vidare utgreiing av eit oppgåvefellesskap for rekneskap og løn. 
Ein tek sikte på å leggja saka fram for kommunestyret til avgjerd innan sommaren 2019. Målet er å få 
oppgåvefellesskapet operativt frå 01.01.2020.  
 
Endringsframlegget vart satt opp mot rådmannen sitt framlegg. Endringsframlegget vart samrøystes 
vedteke.  



 
 

 

K - vedtak: 
Fedje kommune ynskjer å ta del i ei vidare utgreiing av eit oppgåvefellesskap for rekneskap og løn. 
Ein tek sikte på å leggja saka fram for kommunestyret til avgjerd innan sommaren 2019. Målet er å få 
oppgåvefellesskapet operativt frå 01.01.2020.  
 
Samrøystes vedteke.  

 
 
 
 
  



 
 

Sakspapir 
Sakshandsamar Arkiv ArkivsakID 

Nadine Gutte-Preusse  

Saksnr Utval Type Dato 

011/19 
 

Formannskapet PS 22.01.2019 

008/19 
 

Kommunestyret PS 12.02.2019 

 
Reform Leve hele livet 
 
 
Vedlegg: 
LEVE HELE LIVET presentasjon 
 

Saksutgreiing: 
Bakgrunn 
Regjeringa har utarbeida ein kvalitetsreform for eldre for å sikre at det ikkje vert svikt i tilbodet for 
dei eldre. I reforma har dei fokus på eit aldersvennleg Norge, aktivitet og fellesskap, mat og måltida, 
helsehjelp og samanheng i tenestar. Reforma byggjer på kva tilsette, eldre, pårørande, frivillige, 
forskar og leiar har sett fungerer i praksis, kva som løfter kvaliteten på tenestane og bidrar til trygg og 
verdig alderdom. Målet er at dei eldre skal oppleve fleire gode leveår med god helse og livskvalitet, 
der dei i større grad meistrar eige liv i eigen heim og får god og tilpassa hjelp når dei treng det. 
Reforma skal også bidra til at pårørande kan ta vare på sine eldre utan å bli utslitt og at dei tilsette 
har eit godt arbeidsmiljø der dei få brukt sin kompetanse til å utføre ein fagleg god jobb. Målgruppa 
er dei eldre over 65 år, både dei som bur heima og dei som bur i institusjon. Vi går nærmare innpå  
innhaldet i presentasjonen (sjå vedlegg). Meir informasjon kan finnes i Meld.St.15 – Leve hele livet. 

Reforma varer over fem år og gir rom for å ta i bruk ny teknologi, nye metodar og nye løysingar. Den 
er særlig retta mot helse- og omsorgssektoren, men alle sektorer må bidra for å skape eit meir 
aldersvennleg samfunn kor eldre kan være aktive og sjølvstendige. Samtidig skal reforma utfordre til 
å organisere seg slik at det vert større kontinuitet i tenestetilbodet. Fellesoppstart for reforma er 
januar 2019 og den har ulike fasar for kartlegging, planlegging, gjennomføring og evaluering. 

I startfasen inviterer regjeringa kommunane til å ta stilling til forslaga i reforma og korleis de ynskjer 
å utforme og gjennomføre dette lokalt. Kommunane skal kartlegge behov og utfordringar hos seg og 
tilpasse eventuelle løysingar knytt til reforma. 

Vurdering 
Arbeidsgruppa legg fram ein presentasjon som viser tenestetilboda status quo i kommunen og 
utdjupar innhaldet av reforma. Etterpå vert det gjennomført eit gruppearbeid med kommunestyret 
der dei skal svare på spørsmåla og kan komme med første innspel og tankar rundt reforma og 
utforming av reforma i Fedje kommune. Innspelet vert brukt vidare til å teste ut nokon små 
tilpassingar og sjå på moglegheiter for å tilpasse kommunens virke ytterlege knytt til reforma og 
skape eit betre tilbod.  

Følgjande spørsmål skal kommunestyret prøve å svare på:  

1. Skal kommunen vente på at brukarane søkjer om tenesta eller er tidlig innsats noko vi vil satse 



 
 

på? 
2. Ifrå år 2020 er ergoterapeut i kommunen lovpålagt. Bør vi sjå om vi kan få eigen ergoterapeut 

eller skal vi leige tenesta frå nabokommunen? 
3. Med ein ergoterapeut i kommunen bør vi satse på kvardagsrehabilitering som teneste i 

kommunen? 
4. Frivilleg arbeid er ein viktig del av reforma. Bør kommunen sette i gang ein slags frivillegsentral 

eller koordinator og starte med systematisert frivillegarbeid og lag ein informasjonspunkt rundt 
dei ulike tilbod? 

5. Bør kommunen starte interaksjon med lokale bedrifter og skape tilpassa tilbod for dei eldre? 
6. Per i dag kan alle som har andre tenester bestille matombringing, men ikkje dei som ikkje har 

tenesta frå før av. Bør dette endrast? 
 

Folkehelse 
Miljø 
Økonomi 

Konklusjon 
Svara på spørsmål og innspel til arbeidsgruppa som kom fram av gruppearbeidet utført av 
kommunestyret vert brukt til vidare utvikling av reforma i kommunen. 

 
 

Forslag til vedtak: 
Innspel frå gruppearbeid vert brukt vidare for iverksetting av reforma. Små endringar vert lagt i 
verksemdsplanen for år 2019 til uttesting, mens større idéar for reforma vert lagt inn i 
budsjettarbeidet for år 2020. 

 
 

Formannskapet - 011/19 
 

F - behandling: 
 
 

F - vedtak: 
Innspel frå gruppearbeid vert brukt vidare for iverksetting av reforma. Små endringar vert lagt i 
verksemdsplanen for år 2019 til uttesting, mens større idéar for reforma vert lagt inn i 
budsjettarbeidet for år 2020. 

Samrøystes vedteke.  

 
 

Kommunestyret - 008/19 
 

K - behandling: 
 
 
 



 
 

K - vedtak: 
Innspel frå gruppearbeid vert brukt vidare for iverksetting av reforma. Små endringar vert lagt i 
verksemdsplanen for år 2019 til uttesting, mens større idéar for reforma vert lagt inn i 
budsjettarbeidet for år 2020. 

 

Samrøystes vedteke.  

 
 
 
 
  



 
 

Sakspapir 
Sakshandsamar Arkiv ArkivsakID 

Signe Råheim FE - 033 

Saksnr Utval Type Dato 

009/19 
 

Kommunestyret PS 12.02.2019 

 
Eventuelt 
 
 

Saksutgreiing: 
 
 
 

Forslag til vedtak: 
 
 
 

Kommunestyret - 009/19 
 

K - behandling: 
Tonje Hernar Gullaksen (H): spurde om ein har fått tak i konsulent til å sjå på bygningsmessige og 
innhaldsmessige forholda på sjukeheimen.  Rådmannen svarar at ein held på med å finne høveleg 
kompetanse.  
 
Ottar Tangen (Frp): etterlyste tiltaksplan for dei kommunale vegane og vedlikehaldet på dei.  
 
Ordførar svarar at det ikkje er gjort noko med det.  
  
Ordførar orienterer om Kafe Losen og bryggeriet.  
 
 

K - vedtak: 
Ingen vedtak under eventuelt.  

